
ABSTRAK @

Kajian ini dilakukan kerana wujudnya hadith-hadith akidah, hukum-hukum dan
keseluruhan tentang agama di dalam kitab Tafsir al-Kabir tanpa sebarang tahqiq ilmiah
yang menyebabkan kurangnya perolehan manfaat darinya. Oleh sebab itu, kajian ini
dijalankan untuk mengeluarkan hadith-hadith, dan mengkaji dari sudut isnadnya serta
pandangan pada sebahagian hadith. Pengkaji telah menimbulkan beberapa persoalan
kajian antaranya: Apakah sumber yang dipegang oleh Imam ar-Razi ketika menagalkan
hadith-hadith yang disampaikannya di dalam kitab tafsirnya? Adakah Imam ar-Razi
menyebut hadith-hadith tersebut bersama isnadnya dan menyatakan hukum hadith?
Adakah Imam ar-Razi memasukkan hadith-hadith marfu’ atau maudu’ dalam kitab
tafsinya? Kajian ini bertujuan untuk menerangkan sumber-sumber hadith yang
dipegang oleh Imam ar-Razi ketika menyebutnya di dalam kitab tafsirnya. lanya
merupakan kajian takhrij dan tahqiq hadith yang bertujuan untuk menerangkan
metodologi ar-Razi dalam menyebut hadith-hadithnya di dalam tafsirnya, di samping
mengeluarkan hadith dan mengkaji sanad-sanad hadith serta menerangkan hukum
untuk mengetahui status Sahih, Hasan, atau Dhaif. Pengkaji telah menggunakan
metodologi, pertama: Metodologi induktif deskriptif dan deduktif bagi pengumpulan
hadith-hadith yang terkandung dalam kitab tafsir bagi Fakhruddin Al-Razi untuk dikaji,
begitu juga dengan kajian perawi hadith, dengan menerangkan biografi ringkas bagi
setiap perawi serta menyatakan hukum sanad tersebut dari sudut sahih dan dhaif
mengikut pandangan ulama Jarh wa ta’dil. Kemudian memberi penjelasan mengenai
darjat perawi-perawi hadith dari sudut sahih, hasan, dan dhaif mengikut kaedah ‘Ulum
al-Hadith. Kajian ini sebagai satu sumbangan untuk berkhidmat pada Sunnah
Nabawiyyah dengan mengumpulkan hadith-hadith,  mentakhrijkannya serta
mengkajinya sehingga dapat mengetahui tentangnya. Be gitu juga, bagi memperlihatkan
tanggungjawab mengambil berat mengenai takhrij hadith kerana kekurangannya dari
pandangan para pengkaji. Di antara hasil kajian bagi kajian ini, pengkaji telah
mengeluarkan tiga puluh hadith hadith dari Surah al-Zalzalah hingga surah al-
Humazah, yang mana meliputi lima hadith Sahihain, dengan sembilan darinya adalah
isnadnya dhaif. Pengkaji juga mendapati hukum yang berbeza-beza dengan 1
hadithnya darinya isnadnya sahih, empat darinya dengan isnad hasan, dengan tidak
terdapat hadith palsu. Dengan ini dapat dikatakan Imam Fakhruddin al-Razi berpegang
dengan hadith-hadith yang berlainan sumber rujukan. Pada akhir kajian ini, pengkaji
telah ingin memberikan saranan nuat penuntul ilmu Hadith untuk mengambil berat
dengan kajian takhrij serta tahqiq dari manuskrip-manuskrip dan kitab-kitab agama
bercetak yang masih lagi tidak ditahgiq dengan baik.

